
Dan il-Grupp ta’ Aidma twaqgaf skont I-Artikolu 29 tad-Direttiva 95/46/KE. Huwa korp konsultattiv indipendenti Ewropew dwar il-
protezzjoni tad-data u l-privatezza. Il-kompiti tieghu huma deskritti fl-Artikolu 30 tad-Direttiva 95/46/KE u fl-Artikolu 15 tad-
Direttiva 2002/58/KE.

Is-segretarjat huwa pprovdut mid-Direttorat C (Drittijiet Fundamentali u Cittadinanza tal-Unjoni) tal-Kummissjoni Ewropea,
Direttorat Generali Gustizzja, B-1049 Brussell, ll-Belgju, Uffié&ju Nru MO-59 03/075.

Sit web: http://ec.europa.eu/justice/data-protection/index_en.htm

IL-GRUPP TA’ HIDMA DWAR IL-PROTEZZJONI TAL-INDIVIDWI FIR-RIGWARD TAL-

IPPROCESSAR TA’ DATA PERSONALI

stabbilit mid-Direttiva 95/46/KE tal-Parlament Ewropew u tal-Kunsill tal-24 ta' Ottubru 1995,

wara li kkunsidra I-Artikoli 29 u 30 taghha,

wara li kkunsidra r-Regoli ta' Proc¢edura tieghu,

ADOTTA DAWN IL-LINJI GWIDA:

IV. Konkluzjoni



I.  Introduzzjoni

L-UE lestiet riforma komprensiva tar-regolament dwar il-protezzjoni tad-data fl-Ewropa. Ir-riforma
tistrieh fuq diversi pilastri (komponenti ewlenin): regoli koerenti, pro¢eduri simplifikati, azzjonijiet
ikkoordinati, involviment tal-utent, informazzjoni aktar effettiva u setghat ta’ infurzar aktar
b’sahhithom.

Il-kontrolluri tad-data u I-processuri tad-data ghandhom aktar responsabbiltajiet biex jizguraw li d-
data personali tal-individwi tigi protetta b’mod effettiv. L-awtoritajiet supervizorji ghandhom is-
setghat biex jizguraw li 1-principji tar-Regolament Generali dwar il-Protezzjoni tad-Data (minn hawn
’il quddiem ““ir-Regolament”), kif ukoll id-drittijiet tal-individwi kkonc¢ernati jigu rrispettati skont il-
formulazzjoni u l-ispirtu tar-Regolament.

L-infurzar konsistenti tar-regoli tal-protezzjoni tad-data huwa centrali ghal regim armonizzat tal-
protezzjoni tad-data. Il-multi amministrattivi huma element c¢entrali fir-regim tal-infurzar il-gdid
introdott mir-Regolament, peress li huma parti gawwija tas-sett ta’ ghodod tal-infurzar tal-awtoritajiet
supervizorji flimkien mal-mizuri |-ohra previsti fl-Artikolu 58.

Dan id-dokument huwa mahsub biex jintuza mill-awtoritajiet supervizorji biex jizguraw applikazzjoni
u infurzar ahjar tar-Regolament u jesprimi I-fehim komuni taghhom tad-dispozizzjonijiet tal-
Artikolu 83 tar-Regolament kif ukoll I-interazzjoni tieghu mal-Artikoli 58 u 70 u [|-premessi
korrispondenti taghhom.

B’mod partikolari, skont 1-Artikolu 70, (1) (e), il-Bord Ewropew ghall-Protezzjoni tad-Data (minn
hawn ’il quddiem “EDPB”) ghandu s-setgha li johrog linji gwida, rakkomandazzjonijiet u l-ahjar
prattiki sabiex iheggeg l-applikazzjoni konsistenti ta’ dan ir-Regolament, u I-Artikolu 70, (1), (k)
jispecifika d-dispozizzjoni ghal linji gwida li jikkon¢ernaw l-istabbiliment ta’ multi amministrattivi.

Dawn il-linji gwida mhumiex ezawrjenti, u lanqas ma huma ser jipprovdu spjegazzjonijiet dwar id-
differenzi bejn is-sistemi tal-ligi amministrattiva, ¢ivili jew kriminali meta jkunu ged jigu imposti
sanzjonijiet amministrattivi b>’mod generali.

Sabiex jinkiseb approc¢ konsistenti ghall-impozizzjoni tal-multi amministrattivi, i jirrifletti b’mod
adegwat il-principji kollha f'dawn il-linji gwida, I-EDPB gabel dwar fehim komuni tal-kriterji tal-
valutazzjoni fl-Artikolu 83 (2) tar-Regolament u ghalhekk 1-EDPB u l-awtoritajiet supervizorji
individwali jagblu dwar l-uzu ta’ dawn il-Linji gwida bhala appro¢¢ komuni.



Il.  Principji

Ladarba jkun gie stabbilit ksur tar-Regolament abbazi tal-valutazzjoni tal-fatti tal-kaz, l-awtorita
supervizorja kompetenti ghandha tidentifika 1-aktar mizura/i korrettiva/i xierqa sabiex jigi indirizzat il-
ksur. 1d-dispozizzjonijiet tal-Artikolu 58 (2) b-j* jindikaw liema ghodod jistghu juzaw l-awtoritajiet
supervizorji sabiex jindirizzaw nuqqas ta’ konformita minn kontrollur jew proc¢essur. Meta jkunu ged
juzaw dawn is-setghat, l-awtoritajiet supervizorji ghandhom josservaw il-prin¢ipji li gejjin:

Il-kuncett ta’ “ekwivalenza” huwa centrali biex jigi ddeterminat il-grad tal-obbligi tal-awtoritajiet
supervizorji biex jizguraw konsistenza meta juzaw is-setghat korrettivi taghhom, skont I-
Artikolu 58 (2) b’mod generali, u l-applikazzjoni ta’ multi amministrattivi b’mod partikolari®.

Sabiex ikun zgurat livell konsistenti u gholi ta’ protezzjoni tal-persuni fizici u sabiex jitnehhew I-
ostakoli ghac-cirkolazzjoni tad-data personali fl-Unjoni, il-livell ta’ protezzjoni ghandu jkun
ekwivalenti fl-Istati Membri kollha (premessa 10). Il-premessa 11 telabora I-fatt li livell ekwivalenti
ta’ protezzjoni tad-data personali fl-Unjoni jehtieg, fost ohrajn, “setghiat ekwivalenti ghall-monitoragg
u l-izgurar tal-konformitd mar-regoli ghall-protezzjoni tad-data personali u sanzjonijiet ekwivalenti
ghall-ksur fl-Istati Membri.”. Barra minn dan, sanzjonijiet ekwivalenti fl-Istati Membri kollha kif
ukoll il-kooperazzjoni effettiva bejn l-awtoritajiet supervizorji ta’ Stati Membri differenti jidhru bhala
mod “sabiex ma jkunx hemm divergenczi li jfixklu [-moviment liberu tad-data personali fis-suq intern”,
f’konformita mal-premessa 13 tar-Regolament.

Ir-Regolament jistabbilixxi bazi aktar b’sahhitha mid-Direttiva 95/46/KE ghal livell akbar ta’
konsistenza peress li r-Regolament huwa direttament applikabbli fl-Istati Membri. Filwaqgt li I-
awtoritajiet supervizorji joperaw b’“indipendenza shiha” (Artikolu 52) fir-rigward ta’ gvernijiet,
kontrolluri jew processuri nazzjonali, dawn huma mehtiega li jikkooperaw “bil-Asieb li tigi Zgurata I-
konsistenza tal-applikazzjoni u I-infurzar ta' dan ir-Regolament” (Artikolu 57. (1),(9)).

Ir-Regolament jitlob aktar konsistenza mid-Direttiva 95/46 meta jkunu ged jigu imposti sanzjonijiet.
F’kazijiet transfruntieri, il-konsistenza ghandha tinkiseb primarjament permezz tal-mekkanizmu ta’
kooperazzjoni (punt uniku ta’ servizz) u sa certu punt permezz tal-mekkanizmu ta’ konsistenza stipulat
mir-Regolament il-gdid.

Fil-kazijiet nazzjonali koperti mir-Regolament, l-awtoritajiet supervizorji ser japplikaw dawn il-linji
gwida fl-ispirtu tal-kooperazzjoni skont I-Artikolu 57, 1 (g) u I-Artikolu 63, bl-ghan 1i tigi zgurata 1-
konsistenza tal-applikazzjoni u l-infurzar tar-Regolament. Minkejja li l-awtoritajiet supervizorji
jibgghu indipendenti fl-ghazla taghhom tal-mizuri korrettivi pprezentati fl-Artikolu 58 (2), jehtieg li
jigi evitat li jintghazlu mizuri korrettivi differenti mill-awtoritajiet supervizorji f’kazijiet simili.

L-istess principju japplika meta dawn il-mizuri korrettivi jigu imposti fil-forma ta’ multi.

L L-Artikolu 58 (2) a jipprevedi li jistghu jinhargu twissijiet meta “l-operazzjonijiet ta' pprocessar x'aktarx jiksru
dispozizzjonijiet ta' dan ir-Regolament”. Fi kliem iehor, fil-kaz kopert mid-dispozizzjoni, il-ksur tar-Regolament
ghadu ma sehhx.

2 Anki meta I-ordinamenti guridi¢i £xi pajjizi tal-UE ma jippermettux l-impozizzjoni ta’ multi amministrattivi
kif stabbilit fir-Regolament, din I-applikazzjoni tar-regoli f'dawk I-Istati Membri jehtieg li jkollha effett
ekwivalenti ghall-multi amministrattivi imposti mill-awtoritajiet supervizorji (premessa 151). 11-Qrati huma
marbutin bir-Regolament izda mhumiex marbutin b’dawn il-linji gwida tal-EDPB.



Bhall-mizuri korrettivi kollha b’mod generali, il-multi amministrattivi jehtieg 1i jirrispondu b’mod
adegwat ghan-natura, is-serjeta u l-konsegwenzi tal-ksur, u l-awtoritajiet supervizorji ghandhom
jivvalutaw il-fatti kollha tal-kaz b’mod li jkun konsistenti u oggettivament gustifikat. Il-valutazzjoni
ta’ x’inhu effettiv, proporzjonat u disswaziv f’kull kaz ser ikollha tirrifletti wkoll I-objettiv segwit
mill-mizura korrettiva maghzula, 1i huwa jew li terga’ tigi stabbilita konformita mar-regoli, jew li tigi
kkastigata mgiba illegali (jew it-tnejn).

L-awtoritajiet supervizorji ghandhom jidentifikaw mizura korrettiva li tkun “effittiva, proporzjonata u
disswaziva” (Artikolu 83 (1)), kemm f’kazijiet nazzjonali (Artikolu 55) kif ukoll f’kazijiet li jinvolu I-
ipprocessar transfruntier ta’ data personali (kif iddefinit fl-Artikolu 4 (23)).

Dawn il-linji gwida jirrikonoxxu li I-legizlazzjoni nazzjonali tista’ tistabbilixxi rekwiziti addizzjonali
fuq il-procedura tal-infurzar 1i ghandhom jigu segwiti mill-awtoritajiet supervizorji. Dan jista’
jinkludi, perezempju notifiki dwar I-indirizz, il-formola, l-iskadenzi biex isiru rapprezentazzjonijiet, |-
appell, l-infurzar, il-pagament®.

Madankollu, fil-prattika dawn ir-rekwiziti ma ghandhomx ixekklu milli jinksbu I-effettivita, |-
proporzjonalita u d-disswazivita.

Determinazzjoni aktar preciza tal-effettivita, tal-proporzjonalita jew tad-disswazivita ser tigi ggenerata
mill-prattika emergenti fl-awtoritajiet supervizorji (dwar il-protezzjoni tad-data, kif ukoll taghlimiet
mehuda minn setturi regolatorji ohra) kif ukoll mill-kazistika meta dawn il-prin¢ipji jkunu ged jigu
interpretati.

Sabiex timponi multi li jkunu effettivi, proporzjonati u disswazivi, l-awtoritd supervizorja, sabiex
tiddefinixxi I-kuncett ta’ impriza kif previst mill-QtG ghall-finijiet tal-applikazzjoni tal-Artikolu 101 u
102 tat-TFUE, ghandha primarjament tuza l-kuncett li impriza hija mifhuma li tfisser unita
ekonomika, li tista’ tigi ffurmata mill-kumpanija omm u mis-sussidjarji kollha involuti. Skont il-ligi
tal-UE u l-kazistika’, impriza ghandha tinftichem bhala l-unitd ekonomika, li tinvolvi ruhha
fattivitajiet kummercjali/ekonomici, irrispettivament mill-persuna guridika involuta (Premessa 150).

Jistghu jigu imposti multi amministrattivi bhala risposta ghal firxa wiesgha ta’ ksur. L-Artikolu 83 tar-
Regolament jaghti appro¢¢ armonizzat ghal ksur tal-obbligi espressament imnizzla fil-paragrafi (4)-

® Bhala ezempju, il-gafas kostituzzjonali u I-abbozz tal-legizlazzjoni dwar il-protezzjoni tad-data tal-Irlanda
jipprevedu li tintlahaq de¢izjoni formali dwar il-fatt tal-ksur innifsu, li tigi kkomunikata lill-partijiet rilevanti,
gabel valutazzjoni tal-iskala tas-sanzjoni(jiet). 1d-dec¢izjoni dwar il-fatt tal-ksur innifsu ma tistax terga’ tigi
riezaminata wagqt il-valutazzjoni tal-iskala tas-sanzjoni(jiet).

* Id-definizzjoni tal-kazistika tal-Qorti tal-Gustizzja hija: “il-kuncett ta’ intrapriza jigbor tahtu kull entita Ii
twettaq attivita ekonomika, irrispettivament mill-istatus legali tal-entitd u I-mod kif din tkun iffinanzjata” (I1-
kawza Hofner u Elsner, punt 21, ECLI:EU:C:1991:161). It-terminu impriza “ghandu jinftichem li jfisser unita
ekonomika anki jekk, mill-perspetiva guridika, din l-unita ekonomika hija maghmula minn diversi persuni fizi¢i
jew guridici” (Il-kawza Confederacion Espafiola de Empresarios de Estaciones de Servicio [punt 40,
ECLI:EU:C:2006:784).



(6). ll-ligi ta’ Stat Membru tista’ testendi 1-applikazzjoni tal-Artikolu 83 lill-awtoritajiet u lill-korpi
pubblic¢i stabbiliti f'dak I-Istat Membru. Barra minn hekk, il-ligi ta’ Stat Membru tista’ tippermetti jew
anki tawtorizza I-impozizzjoni ta’ multa ghal ksur jew dispozizzjonijiet ohra minn dawk imsemmija fl-
Artikolu 83 (4)-(6).

Ir-Regolament jehtieg valutazzjoni ta’ kull kaz individwalment®. L-Artikolu 83 (2) hu I-punt tat-tluq
ghal din il-valutazzjoni individwali. ll-paragrafu jistqarr “meta jigi deciz jekk ghandhiex tigi imposta
multa amministrattiva u jigi deciz I-ammont tal-multa amministrattiva, fkull kaz individwali, ghandha
tinghata konsiderazzjoni dovuta lil dawn li gejjin...”Ghaldagstant, u anki fid-dawl tal-Premessa 148°,
l-awtorita supervizorja ghandha r-responsabbilta li taghzel l-aktar mizura/i xierqa. Fil-kazijiet
imsemmija fl-Artikolu 83 (4) — (6), din |-ghazla ghandha tinkludi kunsiderazzjoni tal-mizuri korrettivi
kollha, li tkun tinkludi kunsiderazzjoni tal-impozizzjoni tal-multa amministrattiva xierga, jew li
takkompanja mizura korrettiva taht 1-Artikolu 58(2) jew wahedha.

Il-multi huma ghodda importanti li l-awtoritajiet supervizorji jehtieg li juzaw f’¢irkostanzi xierqa. L-
awtoritajiet supervizorji huma mhegga juzaw approc¢ ikkunsidrat u bbilanc¢jat meta juzaw mizuri
korrettivi, sabiex jiksbu kemm reazzjoni effettiva u disswaziva kif ukoll reazzjoni proporzjonata ghall-
ksur. Il-punt huwa li I-multi ma jigux ikkwalifikati bhala 1-ahhar soluzzjoni, lanqas li l-awtoritajiet
jogoghdu lura milli johorgu multi, izda min-naha l-ohra li ma juzawhomx b'tali mod li jnaqqgas 1-
effettivita taghhom bhala ghodda.

L-EDPB, meta jkun kompetenti skont I-Artikolu 65 tar-Regolament, ser johrog decizjoni vinkolanti
dwar it-tilwim bejn l-awtoritajiet b’mod partikolari fir-rigward tad-determinazzjoni tal-ezistenza ta’
ksur. Meta l-oggezzjoni rilevanti u motivata tqajjem il-kwistjoni tal-konformita tal-mizura korrettiva
mal-GDPR, id-decizjoni tal-EDPB ser tiddiskuti wkoll Kif il-princ¢ipji tal-effettivita, tal-proporzjonalita
u tad-deterrenza jigu osservati fil-multa amministrattiva proposta fl-abbozz ta’ decizjoni tal-awtorita
supervizorja kompetenti. ll-gwida tal-EDPB dwar l-applikazzjoni tal-Artikolu 65 tar-Regolament ser
issegwi b’mod separat ghal aktar dettalji dwar it-tip ta’ dec¢izjoni li ghandha tittieched mill-EDPB.

® Minbarra l-applikazzjoni tal-kriterji tal-Artikolu 83 hemm dispozizzjonijiet ohra li jsahhu 1-pedamenti ta’ dan 1-
approcc¢, bhal:

- il-premessa 141 “l-investigazzjoni b'segwitu talment ghandha titwettaq, soggetta ghal stharrig gudizzjarju,
sal-punt li huwa adegwat fil-kaz specifiku.”

- il-premessa 129 “Is-setghat tal-awtoritajiet supervizorji ghandhom jigu ezercitati f'konformita ma’
salvagwardji proc¢edurali xierqa stabbiliti fil-ligi tal-Unjoni u fil-ligijiet tal-Istati Membri, b’'mod
imparzjali, gust u fil-mument opportun. B'mod partikolari, kull mizura ghandha tkun xierqa, mehtiega u
proporzjonata sabiex tigi zgurata I-konformita ma’ dan ir-Regolament, b'kont mehud tac-¢irkostanzi ta' kull
kaz individwali...”.

- |-Artikolu 57(1) (f) “ tittratta Imenti mressqa minn suggett tad-data, jew minn korp, organizzazzjoni jew
assocjazzjoni f'konformita mal-Artikolu 80, u tinvestiga, sa fejn ikun xieraq, is-suggett tal-ilment.”

® “Sabiex jissahhah I-infurzar tar-regoli ta' dan ir-Regolament, ghandhom jigu imposti pieni inkluzi multi
amministrattivi ghal kwalunkwe ksur ta' dan ir-Regolament, flimkien mal-mizuri adatti imposti mill-awtorita
supervizorja skont dan ir-Regolament jew minflokhom. F'kaz ta' ksur minuri jew jekk il-multa li x'aktarx li tigi imposta
tikkostitwixxi piz sproporzjonat ghal persuna fizika, tista' tinhareg twissija minflok multa. Madankollu, ghandha
tinghata I-kunsiderazzjoni dovuta ghan-natura, is-serjeta u d-dewmien tal-ksur, il-karattru intenzjonali tal-ksur, I-
azzjonijiet mehiuda biex itaffu d-danni sofruti, il-grad ta’ responsabbilta jew kwalunkwe ksur precedenti rilevanti, il-
mod li bih il-ksur sar maghruf mill-awtorita supervizorja, il-konformita ma' mizuri ordnati kontra l-kontrollur jew il-
processur, l-aderenza ghal kodici ta' kondotta u kwalunkwe fattur aggravanti jew mitiganti iehor. L-impoZizzjoni ta'
pieni inkluzi multi amministrattivi ghandha tkun soggetta ghal salvagwardji procedurali adatti fkonformita mal-
principji generali tal-ligi tal-Unjoni U |-Karta, inkluz protezzjoni gudizzjarja effettiva u process gust”.



4. Approcc¢ armonizzat ghall-multi amministrattivi fil-qasam tal-protezzjoni tad-
data jehtieg partecipazzjoni attiva u skambju tal-informazzjoni bejn I-Awtoritajiet
Supervizorji

Dawn il-linji gwida jirrikonoxxu li, ghal xi awtoritajiet supervizorji nazzjonali, is-setghat ghall-hrug
tal-multi jirrapprezentaw novita fil-gasam tal-protezzjoni tad-data, li tgajjem diversi kwistjonijiet
f'termini tar-rizorsi, 1-organizzazzjoni u l-procedura. B’'mod partikolari, id-decizjonijiet li fihom 1-
awtoritajiet supervizorji jezercitaw is-setghat ghall-hrug tal-multi moghtija lilhom ser ikunu soggetti
ghal appell quddiem il-grati nazzjonali.

L-awtoritajiet supervizorji ghandhom jikkooperaw ma’ xulxin u, fejn ikun rilevanti, mal-Kummissjoni
Ewropea permezz tal-mekkanizmi ta’ kooperazzjoni kif stipulat fir-Regolament sabiex jigu appoggjati
skambji formali u informali tal-informazzjoni, bhal permezz ta’ sessjonijiet ta’ hidma regolari. Din il-
kooperazzjoni tiffoka fuq I-esperjenza u l-prattika taghhom fl-applikazzjoni tas-setghat ghall-hrug tal-
multi biex fl-ahhar mill-ahhar tinkiseb aktar konsistenza.

Din il-kondivizjoni proattiva tal-informazzjoni, flimkien mal-kazistika emergenti dwar l-uzu ta’ dawn
is-setghat, tista’ twassal biex dawn il-prin¢ipji jew tad-dettalji partikolari ta’ dawn il-linji gwida jigu
riezaminati.



I1l.  Kriterji ta’ valutazzjoni fl-Artikolu 83 (2)

L-Artikolu 83 (2) jaghti lista ta’ kriterji 1i l-awtoritajiet supervizorji huma mistennija i juzaw fil-
valutazzjoni kemm dwar jekk multa ghandhiex tigi imposta kif ukoll dwar 1-ammont tal-multa. Dan
ma jirrakkomandax valutazzjoni ripetuta tal-istess kriterji, izda valutazzjoni li tikkunsidra ¢-¢irkostanzi
kollha ta’ kull kaz individwali, kif previst mill-Artikolu 83",

Il-konkluzjonijiet 1i ntlahqu fl-ewwel stadju tal-valutazzjoni jistghu jintuzaw fit-tieni parti li
tikkoncerna I-ammont tal-multa, biex b’hekk tigi evitata 1-htiega li ssir valutazzjoni bl-uzu ripetut tal-
istess kriterji.

Din it-tagsima taghti gwida lill-awtoritajiet supervizorji dwar kif jinterpretaw il-fatti individwali tal-
kaz fid-dawl tal-kriterji fl-Artikolu 83 (2).

(a) in-natura, is-serjeta u d-dewmien tal-ksur

Kwazi 1-obbligi kollha tal-kontrolluri u tal-processuri skont ir-Regolament huma kategorizzati skont
in-natura taghhom fid-dispozizzjonijiet tal-Artikolu 83(4) — (6). Ir-Regolament, bl-istabbiliment ta’
zewg ammonti massimi differenti ta’ multa amministrattiva (10/20 miljun EUR), diga jindika li ksur
ta’ xi dispozizzjonijiet tar-Regolament jista’ jkun aktar serju milli ghal dispozizzjonijiet ohra.
Madankollu, l-awtorita supervizorja kompetenti, jekk tivvaluta I-fatti tal-kaz fid-dawl tal-kriterji
generali previsti fl-Artikolu 83 (2), tista’ tiddeciedi li fil-kaz partikolari jkun hemm htiega akbar jew
inqas li tirreagixxi permezz ta’ mizura korrettiva fil-forma ta’ multa. Meta multa tkun giet maghzula
bhala I-mizura korrettiva jew bhala wahda minn diversi mizuri korrettivi xierqa, ser tigi applikata s-
sistema stratifikata tar-Regolament (I-Artikolu 83 (4) - 83 (6)) sabiex tigi identifikata 1-multa massima
li tista’ tigi imposta skont in-natura tal-ksur inkwistjoni.

Il-premessa 148 tintrodu¢i l-kuncett ta’ “ksur minuri”. Dan il-ksur jista’ jikkostitwixxi ksur ta’
dispozizzjoni wahda jew diversi dispozizzjonijiet tar-Regolament elenkati fl-Artikolu 83 (4) jew (5).
Madankollu, il-valutazzjoni tal-kriterji fl-Artikolu 83 (2) tista’ twassal lill-awtorita supervizorja biex
temmen li fi¢-¢irkostanzi konkreti tal-kaz, il-ksur, perezempju, ma johlogx riskju sinifikanti ghad-
drittijiet tas-suggetti tad-data kkoncernati u ma jaffettwax l-essenza tal-obbligu inkwistjoni. F’dawn
il-kazijiet, il-multa tista’ (izda mhux dejjem) tigi sostitwita minn twissija.

Il-premessa 148 ma tinkludix obbligu biex I-awtorita supervizorja tissostitwixxi dejjem multa bi
twissija fil-kaz ta’ ksur minuri (*“ tista’ tinhareg twissija minflok multa”), izda minflok possibbilta li
tkun disponibbli, wara valutazzjoni konkreta ta¢-¢irkostanzi kollha tal-kaz.

Il-premessa 148 taghmilha possibbli li multa tigi sostitwita minn twissija, fejn il-kontrollur tad-data
jkun persuna fizika u I-multa li aktarx tigi imposta tkun tikkostitwixxi piz sproporzjonat. Il-punt tat-
tlug huwa li l-awtorita supervizorja ghandha tivvaluta jekk, meta tqis ic-cirkostanzi tal-kaz
inkwistjoni, hix mehtiega 1-impozizzjoni ta’ multa. Jekk din tkun favur l-impozizzjoni ta’ multa, I-
awtorita supervizorja mbaghad ghandha tivvaluta wkoll jekk il-multa li ghandha tigi imposta
tikkostitwixxix piz sproporzjonat lil persuna fizika.

Fir-Regolament, ksur specifiku ma jinghatax prezz specifiku, izda biss limitu (ammont massimu). Dan
jista’ jindika grad relattivament inqas serju ghal ksur tal-obbligi elenkati fl-Artikolu 83(4), meta
mgabbla ma’ dawk stabbiti fl-Artikolu 83(5). Madankollu, ir-reazzjoni effettiva, proporzjonata u
disswaziva ghal ksur tal-Artikolu 83(5) ser tiddependi fuq i¢-¢irkostanzi tal-kaz.

" Il-valutazzjoni tas-sanzjoni li ghandha tigi applikata tista’ tasal b’mod separat wara l-valutazzjoni dwar jekk
kienx hemm ksur minhabba regoli procedurali nazzjonali li jirrizultaw minn rekwiziti kostituzzjonali f*certi
pajjizi. Ghalhekk, dan jista’ jillimita 1-kontenut u I-ammont ta’ dettall fabbozz ta’ dec¢izjoni mahrug minn
awtorita supervizorja f’dawn il-pajjizi.



Ghandu jigi nnotat 1i ksur tar-Regolament, li minhabba n-natura tieghu jista’ jaga’ fil-kategorija “sa
EUR 10 miljun jew sa 2% tal-fatturat annwali dinji totali”, kif stipulat fl-Artikolu 83(4), jista’ jispicca
jikkwalifika ghal kategorija ta’ livell oghla (EUR 20 miljun) f’¢certi ¢irkostanzi. Dan aktarx isehh meta
tali ksur ikun gie indirizzat qabel f’ordni mill-awtorita supervizorja, ordni® li I-kontrollur jew il-
processur naqas milli jikkonforma maghha® (I-Artikolu 83 (6)). ld-dispozizzjonijiet tal-ligi nazzjonali
fil-prattika jista’ jkollhom impatt fuq din il-valutazzjoni'®. In-natura tal-ksur, izda anki “I-ambitu, il-
fini tal-ipprocessar ikkoncernat kif ukoll I-ghadd ta’ suggetti tad-data affettwati u I-livell ta’ dannu
mgarrab minnhom”, ser jaghtu indikazzjoni tas-gravita tal-ksur. L-okkorrenza ta’ hafna ksur
differenti li twettqu flimkien f’kaz wiehed partikolari jfisser li l-awtorita supervizorja tista’ tapplika I-
multi amministrattivi f’livell 1i jkun effettiv, proporzjonat u disswaziv fil-limitu tal-aktar ksur gravi.
Ghalhekk, jekk ikun gie skopert ksur tal-Artikolu 8 u tal-Artikolu 12, I-awtorita supervizorja mbaghad
tkun tista’ tapplika 1-mizuri korrettivi kif stipulat fl-Artikolu 83(5) 1i jikkorrispondu ghall-kategorija
tal-aktar ksur gravi, b’mod partikolari 1-Artikolu 12. Aktar dettall f’dan l-istadju jmur lil hinn mill-
ambitu ta’ dawn il-linji gwida partikolari (peress li X-xoghol ta’ kalkolu dettaljat jkun il-mira ta’ stadju
sussegwenti potenzjali ta’ dawn il-linji gwida).

Il-fatturi ta’ hawn taht ghandhom jigu vvalutati flimkien ma’ ez. 1-ghadd ta’ suggetti tad-data flimkien
mal-impatt possibbli fughom.

L-ghadd ta’ suggetti tad-data involuti ghandu jigi vvalutat, sabiex jigi identifikat jekk dan ikunx
avveniment izolat jew jurix sintomi ta’ ksur aktar sistemiku jew nuqqas ta’ rutini adegwati fis-sehh.
Dan ma jfissirx li avvenimenti izolati ma’ ghandhomx ikunu infurzati, peress li avveniment izolat
xorta jista’ jaffettwa ghadd kbir ta’ suggetti tad-data. Skont i¢-¢irkostanzi tal-kaz, dan ser ikun relatat
ma’, perezempju, l-ghadd totali ta’ registranti fil-bazi tad-data inkwistjoni, |-ghadd ta’ utenti ta’
servizz, I-ghadd ta’ klijenti, jew relatat mal-popolazzjoni tal-pajjiz, kif ikun xieraq.

8 L-ordnijiet li taghti 1-awtorita supervizorja, previsti fl-Artikolu 58 (2) huma:

. li tordna lill-kontrollur jew il-processur jikkonforma mat-talbiet tas-suggett tad-data li jezercita d-
drittijiet tieghu skont dan ir-Regolament;

o li tordna lill-kontrollur jew il-processur jaghmel operazzjonijiet ta’ pprocessar konformi mad-
dispozizzjonijiet ta' dan ir-Regolament, fejn xieraq, b’mod specifiku u f’perjodu ta' zmien specifiku;

. li tordna lill-kontrollur jikkomunika ksur ta’ data personali lis-suggett tad-data;

. li timponi limitazzjoni temporanja jew definittiva inkluza projbizzjoni fuq l-ipprocessar;

o li tordna r-rettifika jew it-thassir ta’ data personali jew ir-restrizzjoni tal-ipprocessar skont 1-Artikoli 16,

17 u 18 u n-notifika ta' tali azzjonijiet lir-ricevituri li lilhom tkun giet zvelata d-data personali skont I-
Artikolu 17(2) u I-Artikolu 19;

. li tordna lill-korp tac-certifikazzjoni biex jirtira ¢ertifikazzjoni mahruga skont 1-Artikolu 42 u 43, jew li
tordna lill-korp ta¢-certifikazzjoni biex ma johrogx ¢certifikazzjoni jekk ma jkunux jew ma jibqghux issodisfati
r-rekwiziti ghac-certifikazzjoni;

o li tordna s-sospensjoni ta' flussi ta' data lejn ricevitur f'ipajjiz terz jew lejn organizzazzjoni
internazzjonali.

9Jehtieg 1i 1-applikazzjoni tal-Artikolu 83(6) tikkunsidra I-ligi nazzjonali dwar il-procedura. Il-ligi nazzjonali
tiddetermina kif tinhareg ordni, kif din tigi notifikata, minn meta tidhol fis-sehh, jekk hemmx perjodu ta’ grazzja
biex issir hidma fuq il-konformita. B’mod partikolari, ghandu jigi kkunsidrat I-effett ta’ appell fuq 1-ezegwibbilta
ta’ ordni.

10 Dispozizzjonijiet statutorji ta’ limitazzjoni jistghu jwasslu biex ordni precedenti tal-awtorita supervizorja ma
tkunx tista’ tibqa’ tigi kkunsidrata minhabba I-ammont ta’ hin i jkun ghadda minn meta nharget dik 1-ordni
precedenti. F’certi gurisdizzjonijiet, ir-regoli jehtiegu 1i wara li jkun ghadda I-perjodu ta’ preskrizzjoni fir-
rigward ta’ ordni, I-ebda multa ma’ tkun tista’ tigi imposta ghal nuqqas ta’ konformita ma’ dik 1-ordni taht I-
Artikolu 83(6). L-awtoritajiet supervizorji f’kull gurisdizzjoni ser ikunu responsabbli biex jiddeterminaw kif
dawn I-impatti ser jaffettwawhom.

L-iskop tal-ipproc¢cesar ukoll ghandu jigi vvalutat. L-opinjoni tad-WP 29 dwar il-“limitazzjoni tal-
iskop™™* precedentement analizzat iz-zewg pedamenti ewlenin ta’ dan il-prin¢ipju fil-ligi dwar il-
protezzjoni tad-data: l-ispecifikazzjoni tal-iskop u l-uzu kompatibbli. Meta jkunu ged jivvalutaw I-
iskop tal-ipprocessar fil-kuntest tal-Artikolu 83 (2), I-awtoritajiet supervizorji jehtieg li janalizzaw il-
punt sa fejn l-ipprocessar ihares iz-zewg komponenti ewlenin ta’ dan il-principju’?. F’certi
sitwazzjonijiet, l-awtorita supervizorja tista’ tqis li jehtieg li tikkunsidra analizi aktar fil-fond tal-iskop
tal-ipprocessar innifsu fl-analizi tal-Artikolu 83 (2).

Jekk is-suggetti tad-data jkunu garrbu dannu, il-livell tad-dannu jrid jigi kkunsidrat. L-ipprocessar
tad-data personali jista’ jiggenera riskji ghad-drittijiet u I-libertajiet tal-individwu, kif muri bil-
premessa 75:

“Ir-riskji ghad-drittijiet u I-libertajiet tal-persuni fizici, bi probabbilta u gravita li jvarjaw,
Jistghu jirrizultaw mill-ipprocessar ta’data personali [i tista’ twassal ghal dannu fiziku,
materjali jew mhux materjali, b'mod partikolari: fejn l-ipprocessar jista' jaghti lok ghal
diskriminazzjoni, serq ta’ identita jew frodi, telf finanzjarju, dannu ghar-reputazzjoni, telf ta'
kunfidenzjalita ta’ data personali protetta mis-segretezza professjonali, it-treggigh lura mhux
awtorizzat tal-psewdonimizzazzjoni, jew kwalunkwe zvantagg ekonomiku jew socjali sinifikanti
iehor, fejn is-suggetti tad-data jistghu jigu mcahhda mid-drittijiet u |-libertajiet taghhom jew
impediti milli jezercitaw kontroll fuq id-data personali taghhom; fejn tigi pprocessata data
personali li tizvela [-origini razzjali jew etnika, l-opinjonijiet politici, it-twemmin religjuz jew
filosofiku, is-shubija fi trade union, u l-ipprocessar ta’ data genetika, data dwar is-safifia jew
data dwar il-figjja sesswali jew kundanni kriminali u reati jew mizuri ta’ sigurta relatati; fejn
l-aspetti personali jigu evalwati, b’mod partikolari [-analizi jew it-tbassir ta’ aspetti rigward
il-prestazzjoni fuq ix-xoghol, is-sitwazzjoni ekonomika, is-sahfia, il-preferenzi jew I-interessi
personali, I-affidabbilta jew |-imgiba, il-lokalizzazzjoni jew il-movimenti, sabiex jinholqu jew
Jjintuzaw profili personali; fejn tigi processata data personali ta’ persuni fizi¢i vulnerabbli,
b'mod partikolari ta’ tfal; jew fejn Il-ipprocessar jinvolvi ammont kbir ta’ data personali u
Jaffettwa numru kbir ta’ suggetti tad-data.”

Jekk gew imgarrba jew aktarx li ser jiggarrbu danni minhabba 1-ksur tar-Regolament, l-awtorita
supervizorja jehtieg li tikkunsidra dan meta taghzel il-mizura korrettiva, minkejja li l-awtorita
supervizorja nfisha mhijiex kompetenti biex taghti kumpens spec¢fiku ghad-dannu mgarrab.

L-impozizzjoni ta’ multa ma tiddependix fuq il-kapacita tal-awtorita supervizorja li tistabbilixxi rabta
ta' kawzalita bejn il-ksur u t-telf materjali (ara perezempju 1-Artikolu 83 (6)).

Id-durata tal-ksur tista’ turi, perezempju:
a) imgiba volontarja min-naha tal-kontrollur tad-data, jew
b) nuqqas ta’ implimentazzjoni ta’ mizuri preventivi xierqa, jew
c) inabbilta 1i jiddahhlu fis-sehh il-mizuri tekni¢i u organizzattivi mehtiega.
(b) il-karattru intenzjonali jew negligenti tal-ksur

B’mod generali, “intenzjoni” tinkludi kemm gharfien kif ukoll xewqa fir-rigward tal-karatteristici ta’
reat, filwaqt 1i “minghajr intenzjoni” tfisser li ma kienx hemm l-intenzjoni li jigi kkawzat il-ksur,
minkejja li I-kontrollur/il-proc¢essur ikun kiser 1-obbligu ta’ diligenza li huwa mehtieg fil-ligi.

1 WP 203, Opinjoni 03/2013 dwar il-limitazzjoni tal-iskop, disponibbli fug: http://ec.europa.eu/justice/data-
protection/article-29/documentation/opinion-recommendation/files/2013/wp203_en.pdf

12 Ara wkoll WP 217, 6/2014 dwar il-kuncett ta’ interess legittimu tal-kontrollur tad-data taht I-Artikolu 7,
pagna 24, dwar il-mistogsija: “X’inhu dak li jaghmel interess “legittimu” jew “illegittimu”?”

B’mod generali huwa ammess li ksur intenzjonali, li juri disprezz ghad-dispozizzjonijiet tal-ligi, huwa
aktar gravi minn dak mhux intenzjonali u ghalhekk huwa aktar probabbli li jiggustifika 1-applikazzjoni
ta’ multa amministrattiva. Il-konkluzjonijiet rilevanti dwar I-intenzjoni jew in-negligenza ser jitfasslu
abbazi tal-identifikazzjoni ta’ elementi oggettivi tal-kondotta migbura mill-fatti tal-kaz. Barra minn
hekk, il-kazistika u l-prattika emergenti fil-qasam tal-protezzjoni tad-data taht 1-applikazzjoni tar-
Regolament ser juru ¢-cirkostanzi 1i jindikaw livelli limiti aktar ¢ari biex jigi vvalutat jekk ksur kienx
intenzjonali.

I¢-¢irkostanzi 1i jindikaw ksur intenzjonali jistghu jkunu pprocessar illegali awtorizzat espli¢itament
mill-oghla gerarkija tat-tmexxija tal-kontrollur, jew minkejja parir mill-uffi¢jal tal-protezzjoni tad-data
jew li jinjora I-politiki ezistenti, perezempju 1-kKisba u l-ipprocessar ta’ data dwar I-impjegati
f’kompetitur bl-intenzjoni li dak il-kompetitur jigi skreditat fis-suq.

EZempji ohra hawnhekk jistghu jkunu:

e |-emendar tad-data personali biex tinghata impressjoni (pozittiva) qarrieqa dwar jekk il-miri
jkunux intlahqu - dan rajnieh fil-kuntest ta’ miri li jirrigwardaw il-hinijiet ta’ stennija flI-
isptarijiet

e in-negozjar ta’ data personali ghal skop ta’ kummer¢jalizzazzjoni, jigifieri 1-bejgh ta’ data
bhala “fakultattiva” minghajr ma jigu ¢cekkjati/minghajr ma jitqiesu I-fehmiet tas-suggetti
tad-data dwar kif ghandha tintuza d-data taghhom

Cirkostanzi ohra, bhan-nuqqas ta’ qari u rispett ta’ politiki ezistenti, zball uman, in-nuqqas ta’ tfittxija
ghal data personali fl-informazzjoni li tigi ppubblikata, in-nuqqas ta’ applikazzjoni ta’ aggornamenti
tekni¢i fi zZmien xieraq, in-nuqqas ta’ adozzjoni ta’ politiki (aktar minn sempli¢i nuqqas li jigu
applikati) jistghu jindikaw negligenza.

L-intraprizi ghandhom ikunu reponsabbli biex jadottaw strutturi u rizorsi adegwati ghan-natura u |-
kumplessita tan-negozju taghhom. Ghaldagstant, il-kontrolluri u I-processuri ma jistghux
jillegitimizzaw ksur tal-ligi dwar il-protezzjoni tad-data billi jiddikjaraw nuqqas ta’ rizorsi. Skont ir-
Regolament, ir-rutini u d-dokumentazzjoni tal-attivitajiet tal-ipprocessar isegwu approc¢ ibbazat fuq
ir-riskju.

Hemm ogsma mhux c¢ari li ser jaffettwaw it-tehid tad-decizjonijiet fir-rigward ta’ jekk tigix imposta
mizura korrettiva jew le, u l-awtorita tista’ tkun mehtiega taghmel investigazzjoni aktar estensiva biex
taccerta 1-fatti tal-kaz u biex tizgura li ¢-cirkostanzi specifici kollha ta’ kull kaz invididwali jkunu gew
ikkunsidrati b’mod adegwat.

(c) kwalunkwe azzjoni mehuda mill-kontrollur jew mill-processur biex jittaffa d-dannu mgarrab mis-
suggetti tad-data;

Il-kontrolluri u l-processuri tad-data ghandhom obbligu li jimplimentaw mizuri tekni¢i u
organizzattivi sabiex jigi zgurat livell ta’ sigurta xieraq ghar-riskju, li jwettqu valutazzjonijiet tal-
impatt fuq il-protezzjoni tad-data u li jtaffu r-riskji li jirrizultaw mill-ipprocessar tad-data personali
ghad-drittijiet u I-libertajiet tal-individwi. Madankollu, meta jsehh ksur u s-suggett tad-data jkun sofra
dannu, il-parti responsabbli jehtieg li taghmel dak kollu li tista’ sabiex tnaqqas il-konsegwenzi tal-ksur
ghall-individwu/i kkonc¢ernat/i. Din |-imgiba responsabbli (jew in-nuqqgas taghha) tigi kkunsidrata
mill-awtorita supervizorja fl-ghazla taghha tal-mizura/i korrettiva/i kif ukoll fil-kalkolu tas-sanzjoni li
ghandha tigi imposta fil-kaz specifiku.

Minkejja li fatturi aggravanti jew mitiganti huma partikolarment adattati biex jigi rfinat 1-ammont ta’
multa ghac-cirkostanzi partikolari tal-kaz, ir-rwol taghhom fl-ghazla tal-mizura korrettiva xierqa ma’
ghandux jigi sottovalutat. F’kazijiet fejn il-valutazzjoni bbazata fuq kriterji ohra thalli lill-awtorita
supervizorja f’dubju dwar l-adegwatezza ta’ multa amministrattiva, bhala mizura korrettiva wahedha,

jew flimkien ma’ mizuri ohra fl-Artikolu 58, dawn i¢-¢irkostanzi aggravanti jew attenwanti jistghu
jghinu fl-ghazla tal-mizuri xierqa billi jxaqilbu I-bilan¢ favur dak li jirrizulta li jkun aktar effettiv,
proporzjonat u disswaziv fil-kaz partikolari.

Din id-dispozizzjoni tagixxi bhala valutazzjoni tal-grad ta’ responsabbilta tal-kontrollur wara li jkun
sehh il-ksur. Din tista’ tkopri kazijiet fejn jidher b’mod ¢ar li I-kontrollur/il-pro¢essur ma jkunx ha
approc¢ traskurat/negligenti izda fejn ikun ghamel dak kollu li seta' sabiex jikkoregi 1-azzjonijiet
tieghu meta sar jaf bil-ksur.

L-esperjenza regolatorja tal-passat minn awtoritajiet supervizorji taht id-Direttiva 95/46/KE uriet li
jista’ jkun xieraq illi jintwera grad ta’ flessibbilta lil dawk il-kontrolluri/il-processuri tad-data li
ammettew ghall-ksur taghhom u 1li hadu responsabbilta biex jikkoregu jew jillimitaw I-impatt tal-
azzjonijiet taghhom. Dan jista’ jinkludi ezempji bhal (madankollu dan ma jwassalx ghal approc¢ aktar
flessibli f’kull kaz):

e kuntatt ma’ kontrolluri/pro¢essuri ohra li setghu kienu involuti f’estensjoni tal-ipprocessar ez.
jekk kien hemm parti tad-data li giet kondiviza bi zball ma’ partijiet terzi.

e azzjoni f"'waqtha 1i ttichdet mill-kontrollur/proc¢essur tad-data biex il-ksur jitwaggaf milli
jkompli jew jespandi ghal livell jew fazi li kien ikollhom impatt hafna aktar serju minn kemm
kellhom.

(d) il-grad ta' responsabbilta tal-kontrollur jew tal-processur b'kont mehud tal-mizuri teknici u
organizzattivi implimentati minnu skont I-Artikoli 25 u 32;

Ir-Regolament introduca livell ferm oghla ta’ kontabbilta tal-kontrollur tad-data meta mgabbel mad-
Direttiva 95/46/KE dwar il-Protezzjoni tad-Data tal-KE.

ll-grad tar-responsabbilta tal-kontrollur jew tal-processur ivvalutat fl-isfond ta’ applikazzjoni ta’
mizura korrettiva xierqa jista’ jinkludi:

e ll-kontrollur implimenta mizuri tekni¢i li jsegwu l-principji tal-protezzjoni tad-data mid-
disinn jew b’mod awtomatiku (Artikolu 25)?

e ll-kontrollur implimenta mizuri organizzattivi li jaghtu effett lill-principji tal-protezzjoni tad-
data mid-disinn u b’mod awtomatiku (Artikolu 25) fil-livelli kollha tal-organizzazzjoni?

e ll-kontrollur/processur implimenta livell xieraq ta’ sigurta (Artikolu 32)?

e Ir-rutini/il-politiki rilevanti tal-protezzjoni tad-data huma maghrufin u applikati fil-livell
xieraq tal-gestjoni fl-organizzazzjoni? (Artikolu 24).

L-Artikolu 25 u I-Artikolu 32 tar-Regolament jirrikjedu li I-kontrolluri “jikkunsidra[w] l-oghla livell
ta’ zvilupp tekniku, l-ispejjez tal-implimentazzjoni u n-natura, l-ambitu, il-kuntest u I-finijiet tal-
ipprocessar kif ukoll ir-riskji ta’ probabbilta u gravita li jvarjaw ghad-drittijiet u l-libertajiet tal-
persuni fizici kkawzati mill-ipprocessar”. Aktar milli huma obbligu ta’ ghan, dawn id-dispozizzjonijiet
jintroducu obbligi ta’ mezzi, jigifieri, il-kontrollur jehtieg li jaghmel il-valutazzjonijiet mehtiega u
jasal ghal I-konkluzjonijiet xierqa. II-mistogsija li l-awtorita supervizorja mbaghad ghandha twiegeb
hija sa fejn il-kontrollur “ghamel dak li kien mistenni li jaghmel” meta titqies in-natura, l-iskopijiet
jew id-dags tal-ipprocessar, kif jidher fid-dawl tal-obbligi imposti fughom mir-Regolament.

F’din il-valutazzjoni, ghandha jittieched kont b’mod xieraq ta' kwalunkwe procedura jew metodu tal-
“ahjar prattika”, jekk dawn ikunu jezistu u japplikaw. Huwa importanti li jigu kkunsidrati 1-istandards
tal-industrija, kif ukoll il-kodicijiet ta’ kondotta fil-gasam jew fil-professjoni rilevanti. ll-kodicijiet tal-
prattika jistghu jaghtu indikazzjoni dwar x’inhi 1-prattika komuni fil-gasam u indikazzjoni tal-livell ta’
gharfien dwar il-mezzi differenti biex jigu indirizzati kwistjonijiet ta’ sigurta tipi¢i assocjat mal-
ipprocessar.

Filwaqgt li l-ahjar prattika jehtieg 1i tkun l-ideali ghal segwitu b’mod generali, ghandhom jigu
kkunsidrati ¢-¢irkostanzi specjali ta’ kull kaz individwali meta tkun ged ssir il-valutazzjoni tal-grad
tar-responsabbilta.

(e) kwalunkwe ksur precedenti rilevanti mill-kontrollur jew mill-processur;

Dan il-kriterju huwa mahsub biex jigi vvalutat ir-rekord tal-entita li ged twettaq il-ksur. L-awtoritajiet
supervizorji jehtieg 1i jikkunsidraw li 1-ambitu tal-valutazzjoni ta’ hawnhekk jista’ jkun pjuttost mifrux
minhabba 1i kull tip ta’ ksur tar-Regolament, minkejja li jkun differenti fin-natura minn dak li qed jigi
investigat issa mill-awtorita supervizorja, jista’ jkun “rilevanti” ghall-valutazzjoni, ghaliex jista’
jindika livell generali ta’ gharfien insuffic¢jenti jew injorar tar-regoli tal-protezzjoni tad-data.

L-awtorita supervizorja jehtieg li tivvaluta:

e ll-kontrollour/il-proc¢essur wettaq 1-istess ksur gabel?

e ll-kontrollur/il-processur wettaq ksur tar-Regolament bl-istess mod? (perezempju bhala
konsegwenza ta’ gharfien insufficjenti tar-rutini li jezistu fl-organizzazzjoni, jew bhala
konsegwenza ta’ valutazzjoni tar-riskju mhux xierqa, ma jwegibx ghal talbiet mis-suggett tad-
data fi zmien xieraq, dewmien mhux iggustifikat biex jirrispondi ghal talbiet ecc.).

(N il-grad ta’ kooperazzjoni mal-awtorita supervizorja, sabiex jigi rimedjat il-ksur u jittaffew |-effetti
avversi possibbli tal-ksur;

L-Artikolu 83 (2) jipprevedi li I-grad ta’ kooperazzjoni jista’ jinghata “attenzjoni dovuta” meta jkun
qed jigi dec¢iz dwar jekk tigix imposta multa amministrattiva u biex jigi dec¢iz 1-ammont tal-multa. Ir-
Regolament ma jaghtix twegiba preciza lill-mistoqsija dwar kif jigu kkunsidrati 1-isforzi tal-kontrolluri
jew tal-processuri biex jigi rimedjat ksur diga stabbilit mill-awtorita supervizorja. Barra minn dan,
huwa car li normalment il-kriterji jigu applikati meta jigi kkalkolat 1-ammont tal-multa li ghandha tigi
imposta.

Madankollu, fejn I-intervent tal-kontrollur ikun halla 1-effett li I-konsegwenzi negattivi fuq id-drittijiet
tal-individwi ma pproducewx jew kellhom impatt aktar limitat minn kemm kienu jhallu, dan ukoll
jista’ jigi kkunsidrat fl-ghazla tal-mizura korrettiva li hija proporzjonata fil-kaz indivdwali.

Ezempju wiehed ta’ kaz fejn il-kooperazzjoni mal-awtorita supervizorja tista’ tkun rilevanti ghal
kunsiderazzjoni jista’ jkun:

e L-entita rrispondiet b’manjiera partikolari ghat-talbiet tal-awtorita supervizorja matul il-fazi
ta’ investigazzjoni f’dak il-kaz specifiku, li bhala rizultat illimitat b’mod sinifikanti |-impatt
fuq id-drittijiet tal-individwi?

Minkejja dan, ma jkunx xieraq jekk tinghata attenzjoni addizzjonali ghal kooperazzjoni li diga hija
mehtiega mil-ligi, perezempju, f’kull kaz, 1-entita hija mehtiega li tippermetti lill-awtorita supervizorja
access ghall-bini ghal verifiki/spezzjonijiet.

(9) il-kategoriji ta’ data personali affettwati mill-ksur;

Xi ezempji ta’ mistogsijiet ewlenin 1i l-awtoritd supervizorja tqis li huwa mehtieg 1i twegibhom
hawnhekk, jekk ikunu xierqa ghall-kaz, huma:

e ll-ksur jinvolvi pprocessar ta’ kategoriji specjali ta’ data stipulati fl-Artikoli 9 jew 10 tar-
Regolament?

e Id-data tista’ tigi identifikata direttament/identifikata indirettament?

e L-ipprocessar jinvolvi data li t-tixrid taghha jikkawza dannu/diffikulta immedjata lill-
individwu (li ma jagax fil-kategorija tal-Artikolu 9 jew 10)?

e ld-data hija disponibbli direttament minghajr protezzjonijiet teknici, jew hija kriptata™?
(n) il-mod li bih il-ksur sar maghruf mill-awtorita supervizorja, b’'mod partikolari jekk, u jekk ikun il-
kaz sa fejn, il-kontrollur jew il-processur innotifika I-ksur;

Awtorita supervizorja tista’ ssir taf dwar il-ksur bhala rizultat ta’ investigazzjoni, ilmenti, artikli fl-
istampa, pariri anonimi jew notifika mill-kontrollur tad-data. Skont ir-Regolament, il-kontrollur
ghandu obbligu i jinnotifika lill-awtorita supervizorja dwar ksur ta’ data personali. Fejn il-kontrollur
sempli¢iment jissodisfa dan 1-obbligu, il-konformita mal-obbligu ma tistax tigi interpretata bhala fattur
attenwanti/mitiganti. B’mod simili, kontrollur/processur tad-data li jkun agixxa b’mod traskurat
minghajr ma nnotifika, jew ghall-ingas minghajr ma nnotifika d-dettalji kollha tal-ksur minhabba
nuqqas li jivvaluta b’mod adegwat il-limitu tal-ksur ukoll jista’ jitqies mill-awtorita supervizorja li
jisthoqqlu piena aktar serja, jigifieri aktarx mhux ser jigi kklassifikat bhala ksur minuri.

(i) fejn mizuri msemmija fl-Artikolu 58(2), ikunu gew ordnati minn gabel kontra I-kontrollur jew il-
processur ikkoncernat fir-rigward tal-istess suggett, il-konformita ma' dawk il-mizuri;

Kontrollur jew processur jaf diga jkun gie nnutat mill-awtorita supervizorja biex isir monitoragg tal-
konformita tieghu wara ksur u kuntatti precedenti mal-UPD, fejn dawn ikunu jezistu, aktarx li kienu
estensivi. Ghalhekk, l-awtorita supervizorja ser tikkunsidra l-kuntatti precedenti.

Ghall-kuntrarju tal-kriterji f’(e), dan il-kriterju tal-valutazzjoni jfittex biss li jfakkar lill-awtoritajiet
supervizorji biex jirreferu ghall-mizuri li huma nfushom kienu hargu qabel lill-istess kontrollur jew
processuri “li jirrigwardaw l-istess suggett”.

(1) l-aderenza mal-kodicijiet approvati ta’ kondotta skont [-Artikolu 40 jew mal-mekkanizmi approvati
ta' certifikazzjoni skont [-Artikolu 42;

L-awtoritajiet supervizorji ghandhom dmir li “[jlimmonitorja[w] u [jlinfurza[w] l-applikazzjoni ta’
dan ir-Regolament, (I-Artikolu 57 1 (a))”. L-aderenza ma’ kodicijiet ta’ kondotta approvati tista’
tintuza mill-kontrollur jew mill-processur bhala mod kif tintwera I-konformita, skont I-Artikoli 24 (3),
28 (5) jew 32 (3).

Fil-kaz ta’ ksur ta’ xi wahda mid-dispozizzjonijiet tar-Regolament, l-aderenza ma’ kodic¢i ta’ kondotta
approvata tista’ turi kemm hi komprensiva |-htiega li jsir intervent permezz ta’ multa amministrattiva
effettiva, proporzjonata u disswaziva jew permezz ta’ mizura korrettiva ohra mill-awtorita
supervizorja. Il-kodi¢ijiet ta’ kondotta approvati , skont 1-Artikolu 40 (4), ser ikun fihom “mekkanizmi
li jippermettu lill-korp (ta’ monitoragg) biex iwettaq il-monitoragg obbligatorju ta' konformita mad-
dispozizzjonijiet tieghu”.

Meta I-kontrollur jew il-processur ikun aderixxa ma’ kodi¢i ta’ kondotta approvata, l-awtorita
supervizorja tista’ tkun issodisfata li I-komunita tal-kodici inkarigata mill-amministrazzjoni tal-kodici
tichu 1-azzjoni xierga hi stess kontra I-membru taghha, perezempju permezz ta’ skemi ta’ monitoragg u
infurzar tal-kodici ta’ kondotta stess. Ghalhekk, 1-awtorita supervizorja tista’ tikkunsidra li dawn il-
mizuri jkunu effettivi, proporzjonati jew disswazivi bizzejjed f’dak il-kaz partikolari minghajr il-htiega
li jigu imposti mizuri addizzjonali mill-awtorita supervizorja nfisha. Certi forom ta’ sanzjonar ta’
mgiba mhux konformi jistghu jsiru permezz tal-iskema ta’ monitoragg, skont 1-Artikolu 41 (2)c u
42 (4), inkluza s-sospensjoni jew l-eskluzjoni tal-kontrollur jew tal-processur ikkoncernat mill-
komunita tal-kodici. Madankollu, is-setghat tal-korp ta’ monitoragg huma “minghajr pregudizzju
ghall-kompiti u s-setghat tal-awtorita supervizorja kompetenti”, li jfisser li l-awtorita supervizorja ma

B3 Li I-ksur jikkonéerna biss data identifikabbli indirettament jew sahansitra data psewdonima/kriptata ma’
ghandux jigi kkunsidrat dejjem bhala fattur mitiganti “addizzjonali”. Ghal dak il-ksur, valutazzjoni generali tal-
kriterji I-ohra tista’ taghti indikazzjoni moderata jew b’sahhitha li ghandha tigi imposta multa.

ghandhiex 1-obbligu li tikkunsidra s-sanzjonijiet li gew imposti gabel li jappartjenu ghall-iskema tal-
awtoregolamentazzjoni.

Nugqqas ta’ konformita mal-mizuri tal-awtoregolamentazzjoni jista’ jizvela wkoll in-negligenza jew 1-
imgiba intenzjonali ta’ nuqqas ta’ konformita tal-kontrollur/tal-processur.

(k) kwalunkwe fattur aggravanti jew mitiganti applikabbli ghac-cirkostanzi tal-kaz, bhal beneficcji
finanzjarji miksuba, jew telfiet evitati, direttament jew indirettament, mill-ksur.

Id-dispozizzjoni nfisha taghti ezempji ta’ liema elementi ohra jistghu jigu kkunsidrati meta tkun qed
tittieched decizjoni dwar l-adegwatezza ta’ multa amministrattiva ghal ksur tad-dispozizzjonijiet
imsemmija fl-Artikolu 83(4-6).

L-informazzjoni dwar il-profitt 1i jinkiseb bhala rizultat ta’ ksur tista' tkun partikolarment importanti
ghall-awtoritajiet supervizorji, peress li akkwist ekonomiku mill-ksur ma jistax jigi kkumpensat
permezz ta’ mizuri li ma jkollhomx komponent finanzjarju. Ghaldagstant, il-fatt li I-kontrollur kien
approfitta mill-ksur tar-Regolament jista’ jiskkostitwixxi indikazzjoni qawwija li jehtieg li tigi imposta
multa.

IV.Konkluzjoni

Riflessjonijiet dwar il-mistogsijiet bhal dawk previsti fit-tagsima prec¢edenti ser jghinu lill-awtoritajiet
supervizorji jidentifikaw, mill-fatti rilevanti tal-kaz, dawk il-kriterji li huma I-aktar utli biex tintlahaq
decizjoni dwar jekk ghandhiex tigi imposta multa amministrattiva xierqa flimkien ma’ mizuri ohra taht
I-Artikolu 58 jew minflokom. Filwagqt li tikkunsidra I-kuntest li jinghata minn valutazzjoni bhal din, 1-
awtorita supervizorja ser tidentifika l-aktar mizura korrettiva effettiva, proporzjonata u disswaziva
biex twiegeb ghall-ksur.

L-Artikolu 58 jaghti xi gwida dwar liema mizuri tista’ taghzel awtorita supervizorja, peress li 1-mizuri
korrettivi fihom infushom huma differenti fin-natura u primarjament huma Xxierga biex jinkisbu
skopijiet differenti. Jista' jkun possibbli li xi whud mill-mizuri fl-Artikolu 58 jigu akkumulati, biex
b’hekk tinkiseb azzjoni regolatorja li tinvolvi aktar minn mizura korrettiva wahda.

Mhux dejjem huwa necessarju li I-mizura tigi supplimentata bl-uzu ta’ mizura Korrettiva ohra.
Perezempju: L-effettivita u d-disswazivita tal-intervent mill-awtorita supervizorja bil-kunsiderazzjoni
dovuta taghha ta’ x’inhu proporzjonali ghal dak il-kaz specifiku jistghu jinkisbu permezz tal-multa
wahedha.

Essenzjalment, |-awtoritajiet huma mehtiega li jergghu jiksbu konformita permezz tal-mizuri korrettivi
kollha disponibbli ghalihom. L-awtoritajiet supervizorji ser ikunu mehtiega wkoll jaghzlu 1-aktar mezz
xieraq biex isegwu azzjoni regolatorja. Perezempju, dan jista’ jinkludi sanzjonijiet penali (fejn dawn
ikunu disponibbli fil-livell nazzjonali).

Il-prattika tal-applikazzjoni konsistenti tal-multi amministrattivi madwar I-Unjoni Ewropea hija arti li
dejjem tevolvi. Ghandhom jittiechdu azzjonijiet mill-awtoritajiet supervizorji li jahdmu flimkien biex
itejou I-konsistenza fuq bazi kontinwa. Dan jista’ jinkiseb permezz ta’ skambji regolari permezz ta’
sessjonijiet ta’ hidma ta’ trattament tal-kazijiet jew avvenimenti ohra li jippermettu t-tqabbil tal-
kazijiet mil-livelli subnazzjonali, nazzjonali u transfruntier. Huwa rakomandat il-holgien ta’
sottogrupp permanenti li jintrabat ma’ parti rilevanti tal-EDPB biex jinghata appogg lil din l-attivita
kontinwa.

